
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱՅԻՆ ՆԵՐԿԱՅԱՑՈՒՑԻՉ ՆՇԱՆԱԿԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 20-Ի N 856-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՄԱՍԻՆ» ԿԱՌԱՎԱ​ՐՈՒ​ԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ վարչապետի աշխատակազմի պետաիրավական վարչություն
	07.10.2021թ.

	
	N 01/10.3/34657-2021

	Ներկայացված նախագծով նախատեսվում է Հայաստանի Հանրապետության պետական սահմանի հայ-վրացական հատվածի սահմանային ներկայա​ցուցիչ​ների գործունեության Լոռի-Տավուշ և Աշոցք-Ամասիա տեղամասերում նշանակել մեկ սահմանային ներկայացուցիչ:
Մինչդեռ, հիմնավորման կարիք ունի այն հարցը, թե ինչու է երկու տեղամասերում նշանակվում մեկ անձ այն պարագայում, երբ մինչ օրս այդ տեղամասերից յուրաքանչյուրում նշանակվել են մեկական ներկայացուցիչներ: Հարցը հատկապես կարևորվում է այն տեսանկյունից, թե արդյոք երկու տեղամասերի ներկայացուցիչների գործառույթների մեկտեղումը չի խաթարի սահմանային ներկայացուցչի` օրենքով կանխորոշված` պետական սահմանի ռեժիմի պահպանման հետ կապված հարցերի լուծման, ինչպես նաև սահմանային միջադեպերի կարգավորման հետ կապված գործառույթները:
	Չի ընդունվել
Մինչև 2018 թվականի հոկ​տեմ​բերի 20-ը հայ-վրացական պե​տա​կան սահ​​​մանի պահ​պա​նու​թյունն իրա​կա​​նաց​վել է ՀՀ ազ​գային անվտանգության ծառայու​թյան սահմանապահ զորքերի Պուշկինո 1-ին սահմանա​պահ ջոկատի և Աշոցք առանձին սահմանա​պահ պա​րետա​տան կողմից, ինչով պայմանավորված տվյալ ժամանակահատ​վածում                     ՀՀ պետա​կան սահմանի հայ-վրացական հատվածի սահմա​նային ներկայացուցիչների գոր​ծու​նեության Լոռի-Տավուշ և Աշոցք-Ամասիա տեղամասերի սահմանային ներկայա​ցուցիչներ են նշա​նակ​ված եղել համապա​տասխանա​բար ՀՀ ազգային անվտանգության ծառայության սահմանապահ զորքերի Պուշկի​նո 1-ին սահմանա​պահ ջոկատի պետը և Աշոցք առանձին սահմանապահ պարետա​տան պարետը (որպես առանձին զորամասերի հրամա​նատար​ներ):

ՀՀ ազգային անվտանգության ծառայության տնօրենի 2018 թվականի հոկտեմբերի 20-ի   համապատասխան հրամանով  տեղի են ունեցել կազմակերպ​չա​կան-հաստիքային փոփոխու​թյուն​​​ներ, որոնց արդյունքում          ՀՀ ազ​գային անվտանգության ծառայության սահմանապահ զորքերի Աշոցք առանձին սահմանապահ պարետա​​​տունը լուծարվել և միավորվել է ՀՀ ազ​գային անվտանգության ծառայու​թյան սահմանապահ զորքերի      1-ին սահմանապահ ջոկատին, որպես նրան ենթակա ստորաբաժանում՝ 3-րդ սահ​մա​նապահ պարետա​տան կարգա​վիճակով: Վերո​հիշյալ կազմա​կերպ​չական-հաստիքային փոփո​խու​թյուններից հետո, մինչ օրս, հայ-վրացական պետական սահ​մանի պահ​պանությունն իրակա​նացվում է ՀՀ ազգային անվտանգության ծառայության սահմանապահ զորքերի 1-ին սահմանապահ ջոկատի կողմից:

Ելնելով վերոգրյալից և հաշվի առնելով այն հանգամանքը, որ ՀՀ ազգային անվտանգության ծառայության սահմանապահ զորքերի  1-ին սահմանա​պահ ջոկատի պետը միանձնյա ղեկավարում  է ջոկատը և կրում է ստանձված ՀՀ պետական սահմանի վերոհիշյալ տեղա​մասի պահպանության լիար​​ժեք պատասխանա​տվու​թյուն, որն իր մեջ ներառում է նաև սահ​մանային ներկայացու​ցիչների գործու​​նեու​թյան իրակա​նացումը, ուստի նպատակա​հարմար է            ՀՀ ազգային անվտանգության ծառայության սահմանապահ զորքերի 1-ին սահմանապահ ջոկատի պետ, գնդապետ Էդգար Սերգեյի Հունանյանին նշանակել ՀՀ պետական սահմանի հայ-վրացական հատ​վածի սահմանային ներկայացուցիչների գործունեության Լոռի-Տավուշ և Աշոցք-Ամասիա տեղամասերի սահմա​նային ներկայացուցիչ: 

	2. ՀՀ արտաքին գործերի նախարարություն
	10.09.2021թ.

	
	N 1111/37244-21

	Դիտողություններ և առաջարկություններ չունի:
	

	3. ՀՀ ֆինանսների նախարարություն

	14.09.2021թ.

	
	N 01/11-1/14860-2021

	Դիտողություններ և առաջարկություններ չունի:
	

	4. ՀՀ պաշտպանության նախարարություն 


	15.09.2021թ.

	
	N ՊՆ/510/4948-2021

	Դիտողություններ և առաջարկություններ չունի:
	

	5. ՀՀ արդարադատության նախարարություն

	24.09.2021թ.

	
	N 01/27.1/30015-2021

	Դիտողություններ և առաջարկություններ չունի:
	


